
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

(২০)



এই বলিয়া সাহেব বিবি উভয়ে বৈঠকখানায় গনন করিলেন এবং তথায় যাইয়া বিবি বর্ড অগ্নির নিকটে উপবেশন করিয়া এই সকল বিষয় মনে মনে আন্দোলন করিতেছিলেন, সাহেবটী চিন্তান্বিত হওত গৃহের অভ্যন্তরে বেড়াইতে লাগিলেন। পরে ক্ষণেককাল বিলম্বে তিনি আপন ভার্য্যার নিকটে যাইয়া কহিলেন। দেখ; ইহাদিগকে রজনীতে এখানেরাখা কোনমতে বিধেয় নহে কি জানি নৃশংস বণিক কল্য প্রাতে এস্থানে আসিলেও আসিতে পারে তাহা হইলে অতিশয বিপদ ঘটীবার সম্ভাবনা, তচ্ছ্রবণে বিবি কহিলেন রাত্রিকালে কিরূপে স্থানান্তর করিবে, আর কোথাইবা লইয়া যাইবে, তাহাতে বর্ড সাহেব পাদুকা পরিধান করিতে করিতে বলিলেন যেস্থানে গমন করিলে নিরাপদ হইবে সেইস্থান আমি ভাল জানি, কিন্তু একটী বিষয় অতিশয় কঠিন হইতেছে, রাত্রিকালে আমি ভিন্ন অন্য কেহ সেখানে গাড়ি চালাইতে পারে না, এবং পথে দুইবার খাল পার হইতে হইবে, প্রথম বার যাহাহউক দ্বিতীয় বারই অত্যন্ত আপদ। অতএব বিশেষ অবগত না থাকিলে কেহই যাইতে পারিবে না তন্নিমিত্তে আমি তাহাদিগকে সঙ্গে করিয়া লইয়া যাইব, যে হেতুক দরিদ্রা স্ত্রীলোক যে ধৃত হইবে তাহা আমি চক্ষে দেখিতে পারিব না, এই কথা শুনিয়া বিবি সাহেবের গাত্রে হস্তার্পণ করত বিস্তর ধন্যবাদ প্রদান করিয়া কহিলেন। তোমার এতাদৃশ গুণ না থাকিলেই বা তোমাকে এত ভাল বাসিব কেন?

		 এই পাতা শেষ সম্পাদিত হয়েছে ১৬:১২টার সময়, ২২ অক্টোবর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

